
EBAZPENA, 2020KO EKAINAREN 17KOA, LANGILEAK KUDEATZEKO 
ZUZENDARIARENA, 2020-2021 IKASTURTE-HASIERAKO ESLEIPEN-PROZESURAKO 
DEIALDIA EGITEN DUENA. 

 

Ikasturte-hasierako esleipena plangintzako eta pertsonaleko ondoz ondoko jarduerez 
osatutako prozesu baten azken urratsa da. Prozesu horren helburu nagusia da hasten 
den ikasturteko matrikulari egokitutako hezkuntza-zerbitzua emateko behar diren 
irakasle-plazak zehaztea, eta ikastetxeei beren jarduera gauzatzeko irakasle egokiak 
eta nahikoak ematea. 

Datorren 2020-2021 ikasturterako, Hezkuntzako sailburuaren 2020ko ekainaren 1eko 
Agindua sartuko da indarrean. Agindu horren bidez, aldi baterako beharrak betetzeko 
zerrendako hautagaiei lanpostuak ikasturte-hasieran telematikoki esleitzeko prozedura 
arautzen da, bai eta langile horiek zerbitzuak ematen ari diren lanpostuetan egonkortzeko 
prozedura ere. 

Hala ere, eta 2020ko ekainaren 1eko Agindu berri honen lehenengo xedapen iragankorra 
aplikatuz, salbuespen gisa, 2020-2021 ikasturterako, aldi baterako beharrak betetzeko 
zerrendako izangaiei ikasturte hasierako lanpostuak telematikoki esleitzeko 2011ko 
uztailaren 15eko Agindua aplikatuko zaie. 

Bestalde, arau berri honetan arautzen den langileen egonkortzeari dagokionez, 
progresiboki egingo da, agindu horren bigarren xedapen iragankorrak ezartzen duenaren 
arabera. Beraz, 2020-2021 ikasturterako, Haur eta Lehen Hezkuntzako lanpostuak izendatu 
eta hartuko dira, eta, ondorioz, agindu horretan aurreikusitako kasuetan esleitutako 
lanpostuan dauden bitarteko langileak egonkortu egingo dira. 

Horregatik guztiagatik, esleipen-prozesu hau Hezkuntzako sailburuaren 2020ko ekainaren 
1eko, 2012ko ekainaren 6ko eta 2011ko uztailaren 15eko aginduen bidez dago araututa, 
hurrenez hurren. 

2012ko ekainaren 6ko Aginduak behin betiko destinorik ez duten edo beteko ez duten 
karrerako irakasle funtzionarioei edo lan-kontratudun finkoei egiten die erreferentzia; 
2011ko uztailaren 15eko Aginduak, berriz, irakasleen kidegoetan sartzeko edo sartzeko 
prozesuetako praktika-fasea egin behar duten pertsonei eta irakasleen ordezkogaien 
zerrendako kideei. Hautagaiei dagokienez, 2020-2021 ikasturtera mugatuko da. Bestalde, 
2020ko ekainaren 1eko Agindu hori aplikatuko da esleitutako lanpostuan bitarteko langileak 
egonkortzeari dagokionez, arau-testu berri honetan aurreikusitakoaren arabera. 

Era berean, esleipen-prozesuaren premisetako bat da Eusko Jaurlaritzako Hezkuntza, 
Unibertsitate eta Ikerketa sailburuaren 2012ko abuztuaren 27ko Agindua, Euskal 
Autonomia Erkidegoko unibertsitateaz kanpoko herri-ikastetxeetan aldi baterako irakasleen 
beharrak estaltzeko izangaien zerrenda kudeatzeko araudia onartu zuena. Hautagaien 
zerrendak espezialitatearen arabera eratzen dira, mailaka taldekatuta, eta ikasturte 
hasierako prozeduraren ondorioetarako, taldeka antolatzen dira. 

Prozesua urtero deitzen da Langileak Kudeatzeko zuzendariaren ebazpenaren bidez. 
Ebazpen hori ekainaren bigarren hamabostaldian argitaratzen da, Hezkuntza Sailaren 
webgunean, eta bertan zehazten da egutegia. 

Horregatik guztiagatik, honako hau 

EBATZI DUT: 

Lehenengoa.- Prozesuaren deialdia 

2020-2021 ikasturte-hasierako esleipen-prozesua deitzen da Hezkuntza Sailaren mendeko 

unibertsitateaz kanpoko ikastetxe publikoetan irakasle-talde hauentzat:  

a)  Hezkuntza Sailaren mendeko karrerako irakasle funtzionarioak edo lan-legepeko 

irakasle finkoak, behin betiko destinorik ez dutenean edo 2020-2021 ikasturtean 

betetzen ez dutenean.  

b)  Hezkuntza Sailak irakasleen kidegoetan sartzeko edo kidego horietara heltzeko 

deitutako prozesuetako praktikaldia egin behar duten lagunentzat.  

c) Euskal Autonomia Erkidegoko unibertsitatez kanpoko ikastetxe publikoetako 

irakasleen ordezkogaien zerrendako lagunentzat. 

Bigarrena.- Egutegia 

Esleipen-prozesua, Hezkuntza Sailaren webgunean kolektibo bakoitzarentzat argitaratuko 
den egutegi eta ordutegiaren arabera egingo da http://www.euskadi.eus/langile-ikasturte-
hasiera-esleipena/web01-a3hklair/eu/, bai eta ebazpen honen A, B, C, D eta E eranskinen 
arabera ere: 

A eranskina:  Maisu-maistren kidegoko karrerako funtzionarioak  
Haur Hezkuntzan eta Lehen Hezkuntzan dauden lan-legepeko 
irakasle finkoak  

B eranskina: Jarraian agertzen diren kidegoetako karrerako funtzionarioak:  
 

Bigarren Hezkuntzako Katedradunak  
Bigarren Hezkuntzako Irakasleak  
Lanbide Heziketako Irakasle Teknikoak  
Hizkuntza Eskola Ofizialetako Katedradunak  
Hizkuntza Eskola Ofizialetako Irakasleak  
Musika eta Arte Eszenikoko Katedradunak  
Musika eta Arte Eszenikoko Irakasleak  
Arte Plastikoetako eta Diseinuko Katedradunak  
Arte Plastikoetako eta Diseinuko Irakasleak  
Arte Plastiko eta Diseinuko Tailerreko Maisu Maistrak  

C eranskina:  Irakaskuntza Ertainen Institutu Teknikoetako Irakasleen kidegoko 
karrerako funtzionarioak. 
Haur Hezkuntzan eta Lehen Hezkuntzan ez dauden lan-legepeko 
irakasle finkoak. 

D eranskina: Praktika-aldia egin behar duten lagunak (EPE). 

E eranskina: Irakasleen ordezkogaien zerrendako kideak. 
 

  

http://www.euskadi.eus/langile-ikasturte-hasiera-esleipena/web01-a3hklair/eu/
http://www.euskadi.eus/langile-ikasturte-hasiera-esleipena/web01-a3hklair/eu/

Hirugarrena.- Ikastetxeen zerrenda ordenatua 

Eskaera orokorrak egiteko eta nahitaezko eskaerak sortzeko, Ebazpen honen F eranskinak 

jasotzen du Euskal Autonomia Erkidegoko Ikastetxeen zerrenda ordenatua, beti ere 2011ko 

uztailaren 15eko eta 2012ko ekainaren 6ko Aginduetan ezarritako irizpideak aplikatuz. 
 
Laugarrena.- Karrerako irakasle funtzionarioen edo lan legepeko irakasle finkoen 
espezialitateak 
 
Prozedura honetarako, espezialitateak G eranskinean ezarritakoak dira. 

Bostgarrena.- Ordezkogaien taldeak eta espezialitateak 
 
Prozedura honetarako, espezialitate bakoitza zortzi talde generiko hauetako baten barruan 
dago, G eranskinean ezarritakoari jarraituz:  
 
 
1. taldea. Maisu-maistrak.  
2. taldea. Bigarren Hezkuntza.  
3. taldea. Lanbide Heziketako irakasle teknikoak.  
4. taldea. Hizkuntza Eskola Ofizialak.  
6. taldea. Arte Plastikoetako eta Diseinuko irakaskuntzak.  
7. taldea. Musika-irakaskuntzak.  
8. taldea. Arte Dramatikoaren goi-mailako irakaskuntza artistikoak.  
9. taldea. Dantzaren goi-mailako irakaskuntza artistikoak.  

 
 
 

ERREKURTSOAK 
 
 

Administrazio bidea amaitzen ez duen ebazpen honen kontra, gora jotzeko errekurtsoa jarri 

ahal izango zaio Administrazio eta Zerbitzuen sailburuordeari hilabeteko epean, ebazpen hau 

argitaratu eta biharamunetik aurrera. 

Vitoria-Gasteiz, 2020ko ekainaren 17a 
 
 
 
 
 
 

JON AGIRRE HUERGA 
DIRECTOR DE GESTIÓN DE PERSONAL 

